
చ. కలిమినెలంతకై నలువగాంచిన మేటివిచిత్రశక్తి రా

జిలఁ బరరాజభీకరతఁ జెన్నలరన్ సృజియించినట్టి యు

జ్జ్వలజలజంబు నాఁగఁ బురి వజ్రమణీవరణం బగడ్త య

న్కొలఁకున నొప్పుఁ దేఁటిసొబగుం గని పైగగనంబు దోఁపఁగన్. 87



మ. పురసాలంబు నిజాఖ్యపెంపు గననో భూరిప్రవాళాప్తము

న్వరనీలాళిసమావృతంబు పరిఖానవ్యాలవాలామృతాం

తరసందృశ్యము నై చెలంగుఁ బొగ డొందన్ దానిపెంగొమ్మ ల

బ్బుర మై రాజపతంగయోగకలనంబుల్ రేవగల్ గాంచుటన్. 88



చ. అనఘహరిప్రతానయుతి నబ్జకరానికరాప్తి భోగిరా

డ్జనపరిలబ్ధి విప్రవరసంతతియుక్తిఁ బురం బనారతం

బును దెలిదీవికన్న సిరిఁ బూని మనం గని రక్తిఁ జేరి ని

ల్చిన కలశాబ్ధి నా విమలజీవనఖేయము వొల్చు నెంతయున్. 89



మ. అరు దై చూడఁబడున్ మహీస్థలి విశాలాధీశలోకేట్కృత

స్ఫురణం బొల్చుపురోర్వికిం బరిఖ యంభోరాశి నాఁ దామ్రర

త్నరుగాలోకనిషక్తి శక్రమణిభాధ్వాంతాళియుక్తిన్ మనో

హరవప్రాంతర మెప్పుడున్ మెఱయ లోకాలోకసామ్యంబునన్. 90



సీ. వెలయింప నేరఁ డుజ్జ్వల‘చంద్రికా’రూఢి

రవి‘ప్రభా’సంసక్తిఁ బ్రబలుఁ గాని,

కనఁడు ‘కావ్యా’శయగౌరవం బగభేది

యురు‘కల్పతరు’లబ్ధి నొనరుఁ గాని,

దఱియ నోపఁడు ‘పక్షధర’వరోద్ధతి శేషుఁ

డసమ‘లోచన’యుక్తి మసలుఁ గాని,

ప్రతిఘటింపఁ గలంగుఁ ‘బ్రాభాకరస్ఫూర్తి’

		 ఈ పేజీలో చివరి మార్పు 8 జూలై 2020న 04:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

